REPUBLIKA E SHQIPERISE
KOMISIONI QENDROR | ZGJEDHJEVE

Komisioni i Ankimimeve dhe Sanksioneve

Data: 07.09.2023 Nr: 181 Ora: 12:00

VENDIM

PER RISHQYRTIMIN E KERKESES ANKIMORE NR. 93, DATE 20.08.2023 TE DEPOZITUAR NGA
PARTIA POLITIKE “PARTIA DEMOKRATIKE E SHQIPERISE”

Komisioni i Ankimimeve dhe Sanksioneve né mbledhjen e datés 07.09.2023, me pjesémarrjen e:

Elvin LAKO - Relator

Elvis CEFA - Anétar

llirjan RUSMALI - Anétar

Koli BELE - Anétar

Ledio BRAHO - Anétar

Shgyrtoi ¢éshtjen me:

ANKUES: Partia politike “Partia Demokratike e Shqipérisé”, pérfagésuar nga
z. Indrit Sefa

PERSON | INTERESUAR: “Partia e Lirisé”, pérfagésuar nga Av. Altin Kaziaj

OBJEKTI: 1. Ndryshimin e vendimit nr. 722 té datés 19.08.2023 té Komisionerit

Shtetéror té Zgjedhjeve “Pér caktimin e partive politike gé do té

propozojné anétarét dhe sekretarin e komisionit té zonés sé

administrimit zgjedhor nr. 11, pér zgjedhjet e pjesshme pér kryetar té

bashkisé Kukeés, té datés 24 shtator 2023”

BAZE LIGJORE: Nenet 21 pika 1 shkronja “b”, 123/1, 124, 126, 129 dhe 130 té
K. Zgjedhor

Rrethanat e ¢éshtjes:

1. PresidentiiRepublikés, me Dekretin nr. 186, daté 11.08.2023, ka caktuar datén 24 shtator 2023,
si datén e zhvillimit té zgjedhjeve té pjesshme pér kryetar té bashkisé Kukés. Né zbatim té kétij
Dekreti dhe té neneve 19 pika 1 shkronja “n” dhe 29 pikat 1 dhe 4 té K. Zgjedhor, Komisioneri
Shtetéror i Zgjedhjeve ka marré vendimin nr. 772, daté 19.08.2023 “Pér caktimin e partive
politike gé do té propozojné anétarét dhe sekretarin e komisionit té zonés sé administrimit
zgjedhor nr. 11, pér zgjedhjet e pjesshme pér kryetar té bashkisé Kukés, té datés 24 shtator
2023”.

2. Kundér kétij vendimi, partia politike “Partia Demokratike e Shqipérisé” (subjekt zgjedhor né
zgjedhjet pér organet e geverisjes vendore té datés 14 maj 2023) ka depozituar prané KQZ-sé
kérkesén ankimore, e cila né respektim té kritereve té pércaktuara né nenin 127, té Kodit
Zgjedhor, éshté regjistruar né regjistrin e ankimeve zgjedhore, me nr. 93 regj., daté 20.08.2023.
Né kété kérkesé ankimore, kérkuesi kundérshton vendimin nr. 722, daté 19.08.2023 té KSHZ,

duke kérkuar ndryshimin e vendimit.

3. Komisionii Ankimimeve dhe Sanksioneve, vendosi zhvillimin e seancés paraprake, pér verifikimin
e elementéve té formés dhe pérmbajtjes né pérputhje me nenin 130, té Kodit Zgjedhor. Né
seance ishin té pranishém administrata e KQZ-sé&, pérfagésuar nga zj. Madalena Koja, Drejtoresha
e Ligjshmérisé, pala ankimuese, pérfagésuar nga Av. Rezart Kthupi dhe Av. Indrit Sefa dhe personi
i interesuar Partia e Lirisé, pérfagésuar nga Av. Altin Kaziaj. Né lidhje me pérfagésimin e Partisé
Demokratike té Shqipérisé nga personat e sipércituar u prapésuan pretendime nga pérfagésuesi
i palés sé interesuar. Sipas kétij té fundit tagrat e pérfagésimit té Partisé Demokratike té

Shqgipérisé pér té autorizuarin z. Indrit Sefa nuk ishin mé né fuqi e pér rrjedhojé as autorizimi i

kétij té fundit nuk ishte né fugi pér nénshkruesin e ankimit, z. Rezart Kthupi. Pérfagésuesi i palés
sé interesuar i bazoi kéto pretendime né faktin gé autorizimet e z. Lulzim Basha (i Iéshuar pérpara
se ai té doréhiqej nga pozicioni i kryetarit té& PD-s€) dhe z. Enkelejd Alibeaj (i Iéshuar pas njohjes
sé tij nga KAS si kryetar i komanduar i PD) nuk kané mé fuqi juridike pér ag kohé sa té dy kéto
persona tashmé jané doréhequr nga pozicionet qé pérfagésojné Partiné Demokratike té
Shqgipérisé me té tretét. Pavarésisht kétyre pretendimeve, KAS e legjitimoi z. Indrit Sefa pér
pérfagésimin e Partisé Demokratike té Shqipérisé duke gené né cilésiné e pérfagésuesit té késaj
partie politike né KQZ né kuptim té nenit 26 té K.Zgjedhor dhe duke gené se kjo parti politike
éshté parti parlamentare, ai vijon ta gézojé kété status edhe jashté periudhés zgjedhore pér té

cilén éshté caktuar si pérfagésues prané KQZ-sé.

Né pérfundim té seancés pér verifikimin e elementéve té formés dhe pérmbajtjes KAS, me
vendimin nr. 179, daté 22.08.2023, “Pér mospranimin pér shqyrtim té kérkesés ankimore
nr. 93, daté 20.08.2023, té depozituar nga “Partia Demokratike e Shqipérisé”, vendosi:

- Mospranimin pér shqyrtim té kérkesés ankimore nr. 93, daté 20.08.2023, té paraqitur nga

“Partia Demokratike e Shqipérisé”.

Pérfagésuesi ligjor i “Partisé Demokratike té Shqipérisé”, z. Indrit Sefa, i éshté drejtuar Kolegjit
Zgjedhor, duke depozituar prané Gjykatés Administrative té Apelit, padiné me objekt
“Shfugizimin e vendimit nr. 179, daté 22.08.2023, té KAS “Pér mospranimin pér shqyrtim té
kérkesés ankimore nr. 93, daté 20.08.2023, té depozituar nga “Partia Demokratike e Shqipérisé.
Detyrimin e Komisionit té Ankimimeve dhe Sanksioneve (KAS), té marré vendim, lidhur me
kérkesén ankimore nr.93 daté 20.08.2023, depozituar nga subjekti “Partia Demokratike e

Shqipérisé”.

Kolegji Zgjedhor, mé daté 01.09.2023, zhvilloi seancén gjygésore né pérfundim té sé cilés ,me
vendimin nr. 34, daté 01.09.2023, ka shfugizuar vendimin e KAS-it nr. 179, daté 22.08.2023, duke
vendosur “Detyrimin e Komisionit té Ankimimeve dhe Sanksioneve té marré vendim pérfundimtar
né lidhje me kérkesén ankimore nr. 93, daté 20.08.2023 té depozituar nga Partia Demokratike e
Shqipérisé”. Né zbatim té kétij vendimi KAS-i zhvilloi mbledhjen pér shqyrtimin né themel té

kérkesés ankimore nr. 93, né pérbérje té ploté té trupés dhe me pjesémarrjen e ankuesit z. Sefa

dhe administratés sé Komisionit Qendror té Zgjedhjeve pérfagésuar nga Sekretari i Pérgjithshém
z. Ylli Merkaj. Personi i interesuar, Partia e Lirisé, pavarésisht dijenisé né lidhje me seancén e

shgyrtimit administrativ, nuk mori pjesé.

Mé daté 06.09.2023, KAS né bazé té detyrimeve té pércaktuara né pikén 3, té vendimit nr. 34,
daté 01.09.2023 té Kolegjit Zgjedhor, zhvilloi seancén e shqyrtimit né themel té kérkesés
ankimore, duke i dhéné té drejtén e parashtrimit té pretendimeve pérfagésuesit té palés
ankuese z. Sefa, i cili gjaté deklarimeve té tij kérkoi ndryshimin e vendimit objekt ankimi pér arsye
se, Komisioni Qendror i Zgjedhjeve duhet té njohé Partiné Demokratike té Shqipérisé si partiné
kryesore té opozités parlamentare, bazuar né numrin e votave té fituara né shkallé vendi pér
késhillat vendoré né zgjedhjet pararendése (14 maj 2023) nga partité parlamentare, pavarésisht
faktit se Partia Demokratike e Shqipérisé ka marré 103,723 vota né shkallé vendi pér késhillat

vendoré dhe koalicioni “Bashké Fitojmé” i udhéhequr nga Partia e Lirisé ka marré 247,883 vota.

Né seancén e datés 06.09.2023, gjaté shqyrtimit né themel té ¢éshtjes anétari z. llirjan Rusmali,
i kérkoi administratés té KQZ-sé té kontaktojé me sekretarét e késhillave bashkiaké né 61
bashkité e vendit dhe té marré informacion prej tyre pér numrin e késhilltaréve bashkiaké gé i
pérkasin subjektit “Partia e Lirisé”. Duke gené se marrja e kétij informacioni dhe komunikimi me
sekretarét e késhillave bashkiaké kérkonte kohé, KAS vendosi pezullimin e ¢éshtjes objekt

shqyrtimi, pér t'u ricelur sérish mé daté 07.09.2023, né ora 15:00.

Mé daté 07.09.2023, ricelet seanca e KAS, duke ju kérkuar administratés vénia né dispozicion e
informacionit té kérkuar. Pérfagésuesi i administratés sé KQZ-sé€, z. Merkaj bén me dije se
népérmjet shkresés nr. 67763 prot., daté 07.09.2023, trupés sé KAS sikurse dhe paléve né proces
pak para seancés sé shqyrtimit né themel té ¢éshtjes ju jané véné né dispozicion té dhénat pér
61 bashki né rang vendi, gé u siguruan nga ky “hetim”. Nga komunikimi me kryetarét apo
sekretarét e késhillave bashkiaké u deklarua né ményré jozyrtare se pér subjektin “Partia e
Lirisé”, jané deklaruar me pérkatési politike té kétij subjekti gjaté konstituimit té késhillave
bashkiaké 113 anétaré késhillash pér 53 bashki, ndérsa pér 8 bashki anétarét e késhillave
bashkiaké nuk kané deklaruar pérkatési politike, por jané deklaruar si grup i koalicionit “Bashke

Fitojmé”.

10. KAS-i mori né shqyrtim dhe administroi si prové pér shgyrtimin né themel té ¢éshtjes:

Kérkesén ankimore nr. 93, daté 20.08.2023, depozituar nga Partia Demokratike e Shqipérisé;

- Vendimin e Komisionerit Shtetéror té Zgjedhjeve nr. 727, daté 19.08.2023 “Pér caktimin e
partive politike gé do té propozojné anétarét dhe sekretarin e komisionit té zonés sé
administrimit zgjedhor nr. 11, pér zgjedhjet e pjesshme pér kryetar té bashkisé Kukés, té datés

24 shtator 2023”;

- Vendimin e Kolegjit Zgjedhor Gjyqgésor nr. 34, daté 01.09.2023;

Né pérfundim té shqyrtimit administrativ dhe té vlerésimit té provave dhe pretendimeve

pérfundimtare,
KAS-i konstaton:

1. Neni 28, pika 2, e Kodit Zgjedhor pércakton se “Né rast té zgjedhjeve té pjesshme ose té
parakohshme, KZAZ-ja ngrihet jo mé voné se 10 dité nga data e nxjerrjes sé dekretit té Presidentit
té Republikés pér caktimin e datés sé zgjedhjeve”. KZAZ-ja referuar nenit 33 té Kodit Zgjedhor
pérgjigjet pér administrimin dhe zhvillimin e zgjedhjeve né ZAZ, sipas dispozitave té kétij Kodi dhe
akteve nénligjore té nxjerra nga KQZ-ja dhe bén emérimin e administratés zgjedhore té nivelit té

treté té tilla si KQV-té, GNV-té et;.

2. Né lidhje me pérbérjen e KZAZ-sé, neni 29 i K.Zgjedhor ndér té tjera parashikon se:

“1. KZAZ-ja pérbéhet nga 7 anétaré dhe sekretari, té cilét emérohen nga KQZ-ja, sipas procedurés
sé méposhtme:

a) dy anétaré propozohen nga partia kryesore e shumicés parlamentare, dy anétaré propozohen
nga partia kryesore e opozités parlamentare, njé anétar propozohet nga partia e dyté e
shumicés parlamentare dhe njé anétar propozohet nga partia e dyté e opozités parlamentare.
Né rast se nuk arrihet baraspeshimi politik, sipas késaj shkronje, grupi pérkatés kompensohet me

kandidaturat e partisé kryesore deri né baraspeshimin politik shumicé-opozité;

4. Renditja e partive pér efekt té ndarjes sé vendeve né KZAZ, sipas pércaktimeve té kétij neni,
béhet mbi bazén e numrit té mandateve qé ka fituar partia politike nga zgjedhjet pararendése
pér Kuvendin. Né rastin e zgjedhjeve vendore, renditja pércaktohet mbi bazén e numrit té
votave té fituara né shkallé vendi pér késhillat vendoré né zgjedhjet pararendése nga partité

parlamentare”.

3. Bazuar né vendimin nr. 27, daté 7.8.2023, té Komisionit Rregullator, “Pér shpalljen e rezultatit
pérfundimtar té zgjedhjeve pér organet e qeverisjes vendore té datés 14 maj 2023”, bazuar né
rezultatin e numrit té votave té fituara né shkallé vendi pér késhillat vendoré, subjektet zgjedhore

jané renditur si vijon:
- Partia Socialiste e Shqipérisé (PS) 579.625 43,11%
- Koalicioni “Bashké Fitojmé” (BF) 247.883 18,44%
- Partia Demokratike (PDSH) 103.723 7,71%

- Partia Socialdemokrate (PSD) 86.283 6,42%

4. Referuar shkresés sé Kuvendit té Shqipérisé nr. 259/1 prot., daté 24.1.2022, partité parlamentare

jané sivijon:

Shumica parlamentare

Partia Socialiste e Shqipérisé - 74 mandate né Kuvendin e Shqipérisé

Pakica parlamentare
Partia Demokratike e Shqipérisé “Aleanca pér Ndryshim” — 59 mandate né Kuvendin e Shqipérisé
Lévizja Socialiste pér Integrim — 4 mandate né Kuvendin e Shqipérisé

Partia Socialdemokrate - 3 mandate né Kuvendin e Shqipérisé

Né analizé té dispozitave té Kodit Zgjedhor, rezultati pérfundimtar té zgjedhjeve pér organet e
geverisjes vendore té datés 14 Maj 2023, dhe té shkresés sé Kuvendit té Shqipérisé nr. 259/1 prot.,
daté 24.1.2022, Komisioneri Shtetéror i Zgjedhjeve né vendimin objekt i kétij ankimimi administrativ

arsyeton se:

“Neni 29, pika 4, fjalia e dyté, e Kodit Zgjedhor, pércakton garté procedurén gé ndiget pér caktimin
e partive gé kané té drejté té propozojné anétarét e KZAZ-ve. Né zgjedhjet vendore, renditja
pércaktohet mbi bazén e numrit té votave té fituara né shkallé vendi pér késhillat vendoré né

zgjedhjet pararendése nga partité parlamentare

Qé njé parti té gézojé té drejtén pér té propozuar kandidat pér KZAZ, duhet té plotésojé 2 kushte,
Sé pari té keté marré pjesé né zgjedhjet pararendése pér organet e pushtetit vendor dhe sé dyti,

té jeté parti parlamentare.

Dy anétaré té KZAZ-sé i propozon partia kryesore e shumicés parlamentare e cila ka marré numrin
mé té madh té votave né shkallé vendi pér késhillat vendor né zgjedhjet e datés 14 Maj 2023,
brenda konfigurimit té shumicés parlamentare sipas rezultatit té zgjedhjeve té datés 25 Prill 2021.
Njé anétar té KZAZ-sé e propozon partia e dyté e shumicés parlamentare, e cila ka marré numrin
mé té madh té votave né shkallé vendi pér késhillat vendoré né zgjedhjet e datés 14 Maj 2023 pas

partisé kryesore té shumicés.

Dy anétaré té KZAZ-sé i propozon partia kryesore e opozités parlamentare e cila ka marré numrin
mé té madh té votave né shkallé vendi pér késhillat vendoré né zgjedhjet e datés 14 Maj 2023,
brenda konfigurimit té pakicés parlamentare sipas rezultatit té zgjedhjeve té datés 25 Prill 2021.
Njé anétar té KZAZ-sé e propozon partia e dyté e pakicés parlamentare e cila ka marré numrin mé
té madh té votave né shkallé vendi pér késhillat vendoré né zgjedhjet e datés 14 Maj 2023, pas

partisé kryesore té pakicés.

Kodi pércakton se anétari i shtaté propozohet né gjysmén e KZAZ-ve nga partia e paré e shumicés
parlamentare, kurse gjysma tjetér nga partia e paré e opozités parlamentare. Né zgjedhjet pér
kryetarin e bashkisé Kukés, anétari i shtaté do té pércaktohet me short ndérmjet partisé sé paré

té shumicés parlamentare dhe partisé sé paré té opozités parlamentare”.

5. Né zgjedhjet pér organet e qeverisjes vendore té datés 14 Maj 2023, subjekti zgjedhor, Koalicioni
“Bashké Fitojmé”, bazuar né dokumentacionin e kandidimit ka deklaruar Partiné e Lirisé si parti

udhéhegése té koalicionit. Né bazé dhe pér zbatim té nenit 65, té Kodit Zgjedhor, té gjitha té

drejtat dhe detyrimet qé ky ligj pércakton pér subjektet zgjedhore pérmbushen nga partia

udhéhegése e koalicionit.

6. Referuar sa mé sipér, Komisioneri Shtetéror i Zgjedhjeve, me vendimin objekt ankimi, ndér té tjera
ka vendosur:
“1. Té caktojé partité politike qé do té propozojné anétarét e Komisionit té Zonés sé
Administrimit Zgjedhor (KZAZ) nr. 11, qé do té ngrihet dhe funksionojé pér zgjedhjet e
pjesshme pér Kryetarin e Bashkisé Kukés, té datés 24 Shtator 2023, si mé poshté:
a) Tre anétaré propozohen nga “Partia Socialiste e Shqipérisé” (PSSh);
b) Dy anétaré propozohen nga “Partia e Lirisé” (PL);

c) Njé anétar propozohet nga “Partia Demokratike” (PDSH)” .

7. Pérfagésuesi i subjektit ankues, Partia Demokratike e Shqipérisé, parashtroi se subjekti zgjedhor
koalicioni “Bashké Fitojmé”, gjaté procesit té regjistrimit té listave té kandidatéve pér késhillat
vendoré né zgjedhjet pér organet e geverisjes vendore té datés 14 maj 2023, i ka depozituar ato
né kundérshtim me fjaliné e fundit té nenit 67 pika 4 té K.Zgjedhor qé parashikon se “Pér
koalicionet pérbri emrit té kandidatit shénohet cilés parti i pérket kandidati”, e pér rrjedhojé edhe
miratimi i kétyre listave nga KSHZ dhe KZAZ-té respektive éshté béré né kundérshtim me ligjin. Po
sipas pérfagésuesit té subjektit ankues, kjo paligishméri e zgjedhjeve pararendése ka sjellé si
pasojé pamundésiné e pérllogaritjes sé numrit té votave pér késhillat vendoré pér partité politike
pjesé pérbérése té subjektit zgjedhor koalicioni “Bashké Fitojmé”, paligjshméri gé sipas tij mund

té zgjidhet me kérkesén ankimore objekt i kétij shqyrtimi administrativ nga KAS.

8. Tashmé praktika zgjedhore si ajo administrative (KAS), por po ashtu edhe ajo gjygésore (Kolegji
Zgjedhor Gjyqésor) kané krijuar standard sa i pérket koalicioneve dhe té drejtave/detyrimeve qé
partité politike pjesémarrése né to mbartin. Mé konkretisht, me vendimin Nr. 8 Regj. Them., daté

19.04.2021, Kolegji Zgjedhor, ndér té tjera, ka arsyetuar se:

“...duhen dalluar dy situata qartésisht té ndryshme me njéra-tjetrén té cilat kané si parakusht

formén e garimit né zgjedhje té njé partie politike si¢c éshté dhe PDIU. Nése kjo parti politike

do té paragitej e vetme né zgjedhje, duke paragitur listén e veté té kandidatéve, atéheré ajo
do té gézonte té plota té gjitha té drejtat qé i njeh Kodi Zgjedhor, pérfshiré dhe ato sipas
neneve 95, 96 e 183(8) té kétij Kodi. PDIU né kété rast do té paraqitej si subjekt zgjedhor mé
vete, né kuptim té nenit 63(1) té Kodit Zgjedhor. Kjo dispozité referuar personave juridiké qé
veprojné si parti politike njeh si subjekte zgjedhore vetém dy kategori: 1) partiné politike qé
garon e vetme dhe paraget po e vetme listé kandidatésh pér konkurrim né zgjedhje dhe 2)
koalicionin e disa partive politike, i cili paraget listé kandidatésh pér garim né zgjedhjet pér
Kuvendin e Republikés sé Shqipérisé. Varésisht formés sé futjes né garé té njé partie politike
(e vetme apo né koalicion), rrjedhin edhe disa kufizime té té drejtave té veta sipas Kodit
Zgjedhor, té cilat lidhen e me cilésiné si subjekt zgjedhor té partisé politike.

21. Né rastin konkret, neni 65(3) i Kodit Zgjedhor ka pércaktuar shprehimisht se “Pér nevojat
e zbatimit té kétij ligji, té gjitha té drejtat dhe detyrimet qé ky ligj pércakton pér subjektet
zgjedhore pérmbushen nga partia udhéheqése e koalicionit”. Pérjashtim nga ky rrequll béhet
vetém nése ligji e parashikon shprehimisht njé gjé té tillé, sipas natyrés sé té drejtés qé
diskutohet. Ky formulim éshté shtuar me ligjin nr. 118/2020, daté 5.10.2020 dhe pér rrjedhojé
si rregullim i miratuar mé voné né kohé, kushtézon dhe pércakton kuptimin e dispozitave té
tjera té Kodit Zgjedhor, té cilat krijojné pérplasje me té. Duke qené se né rastin konkret,
subjekt zgjedhor garues éshté koalicioni PD-AN, kétij i pérkasin té gjitha té drejtat dhe
detyrimet qé Kodi parashikon pér subjektet zgjedhore, né lidhje me administrimin e
zgjedhjeve té 25 prillit 2021. Ky koalicion pérfagésohet nga Partia Demokratike dhe me té
drejté Komisioneri Shtetéror i Zgjedhjeve ka vlerésuar se meqé PD ishte tashme e pérfshiré
né pércaktimin e kryetarit apo nénkryetarit té KZAZ-ve, né zbatim té nenit 96 té Kodit
Zgjedhor, e drejta e propozimit té anétarit té katért, duhet t’i kalonte LSI-s€. LS| duke mos
gené né koalicion me Partiné Demokratike, né dallim nga PDIU, ka ruajtur pér vete té gjitha
té drejtat qé€ i njeh Kodi Zgjedhor, né lidhje me fazén e kontributit té subjekteve zgjedhore
né administrimin e zgjedhjeve. PDIU né kété rast, pérsa i pérket té drejtés pér propozim té
anétarit té katért, apo pér efekt té pérfshirjes né short bashké me LSI, duke gené se éshté
pérfshiré né koalicionin PD-AN, vilerésohet se barazohet me pozitén e PD (kjo e fundit
pérmbush té gjitha té drejtat qé rrjedhin nga Kodi Zgjedhor pér subjektin garues né
zgjedhje) e cila tashmé e ka té drejtén pér propozimin e njé anétari té GNV. Kjo do té thoté

se e drejta spostohet te LS| dhe vetém nése kjo e fundit (si subjekt i vetém qé mbetet e gé

plotéson kriteret ligjore sipas nenit 96(1) té Kodit Zgjedhor) zgjedh té mos propozojé anétarin
e katért té GNV, atéheré né zbatim té nenit 96 (1/1) té Kodit Zgjedhor, e drejta i rikthehet PD,
e cila vepron si pérfagésuese e koalicionit PD-AN. Né kété rast hipotetik, PD-ja mund té
zgjidhte né marréveshje me PDIU, gé té caktonte konkretisht pérfagésues té késaj té fundit né
té gjitha apo njé pjesé té GNV-ve.

22. Kolegji Zgjedhor Gjyqésor véren se neni 96 i Kodit Zgjedhor ka mbetur i pandryshuar qé
nga vitit 2012 dhe rregullat e pércaktuara né té, duhet té shihen né dritén e ndryshimeve
substianciale qé solli ligji nr. 118/2020, daté 5.10.2020, veganérisht né lidhje me kuptimin e
té drejtave té subjekteve garuese né zgjedhje, sipas nenit 65(3) té Kodit Zgjedhor. PDIU nuk
mund té veprojé sikur nuk éshté pjesé e PD-AN, pasi ajo me vullnetin e saj té liré éshté béré
pjesé e njé koalicioni garues né zgjedhjet e 25 prillit 2021. Duke u futur né kété koalicion PDIU
ka pranuar té drejtat dhe detyrimet qgé rrjedhin jo vetém nga marréveshja e nénshkruar nga
té gjitha partité, por dhe nga efektet qé rrjedhin nga zbatimi i arsyeshém i dispozitave té
caktuara té Kodit Zgjedhor. ... pér efekt té zbatimit té nenit 96 té Kodit Zgjedhor (né véshtrim
té nenit 65(3) té kétij kodi), pozita e PDIU shkrihet me até té PD, e cila éshté partia
udhéheqése e koalicionit PD-AN, i cili gézon cilésiné e subjektit garues né zgjedhjet e 25

prillit 2021" .

Pér t'u rikthyer te ¢éshtja objekt shqyrtimi, né interpretim a contrario té pérfundimeve té arritura
nga Kolegji Zgjedhor né ¢éshtjen e mésipérme, duke gené se Partia e Lirisé ka garuar si pjesé e njé
koalicioni (Bashké Fitojmé) né zgjedhjet e 14 majit 2023, sé bashku me Partiné Demokristiane dhe
Partiné e Bashkimit pér té Drejtat e Njeriut, por qé parti udhéhegése e koalicionit, né kuptim té
nenit 65 pika 3 té K.Zgjedhor, ka gené Partia e Lirisé, atéheré kjo e fundit barazohet me
koalicionin né raport me palét e treta, subjektet e tjera zgjedhore ku pérfshihet dhe ankimuesi

Partia Demokratike e Shqipérisé.

Neni 65 pika 3 i K.Zgjedhor parashikon se “Né momentin e regjistrimit, koalicioni duhet té deklarojé
partiné politike udhéheqgése té koalicionit. Pér nevojat e zbatimit té kétij ligji, té gjitha té drejtat
dhe detyrimet qé ky ligj pércakton pér subjektet zgjedhore pérmbushen nga partia udhéheqgése e
koalicionit. Marrédhéniet midis partive pjesétare té koalicionit dhe detyrimet reciproke midis tyre

rregullohen né marréveshjen e koalicionit, e cila éshté pjesé e dokumentacionit qé depozitohet nga

12.

koalicioni né KQZ”. Duke gené se partité politike pjesétare né koalicionin “Bashké Fitojmé” nuk
kané pércaktuar né marréveshjen e lidhur midis tyre ndonjé rregullim né lidhje me té drejtat gé
ato pérfitojné apo detyrimet qé mbartin gjaté procesit té administrimit zgjedhor, atéheré éshté e
garté qé té gjitha kéto té drejta dhe detyrime do té pérmbushen nga Partia e Lirisé si parti

udhéhegése e koalicionit.

Né lidhje me argumentin e ankimuesit se subjekti zgjedhor koalicioni “Bashké Fitojmé” e ka
humbur personalitetin juridik me pérfundimin e periudhés zgjedhore pér zgjedhjet vendore té
datés 14 maj 2023, ndaj nuk mund té pérfitojé té drejta pér zgjedhje té tjera, theksojmé se sé pari
éshté K.Zgjedhor gé né nenin 29 pika 4 e tij garanton vazhdimésiné e pérfitimit té té drejtave pér
partiné udhéheqése té koalicionit pér ag kohé sa parashikon se “Né rastin e zgjedhjeve vendore,
renditja pércaktohet mbi bazén e numrit té votave té fituara né shkallé vendi pér késhillat vendoré
né zgjedhjet pararendése nga partité parlamentare” dhe sé dyti pérfitimi i kétyre té drejtave nga
partia udhéheqése e njé subjekti zgjedhor koalicion, nuk nénkupton vazhdimésiné e personalitetit
juridik té koalicionit, por vazhdimésiné e pérmbushjes sé té drejtave dhe detyrimeve nga partité

politike sic e parashikon K.Zgjedhor.

Si fillim pala ankimuese e bazoi pretendimin e saj né faktin qé duke gené se koalicioni “Bashké
Fitojmé” né listat shumemérore pér késhillat vendoré nuk kishte shénuar pérbri emrit té
kandidatit cilés parti i pérket ai, atéheré numri i votave pér secilén parti pjesétare né koalicion
duhet té pérllogaritet me mesataren e votave, pra duke pjesétuar numrin e pérgjithshém té
votave qé koalicioni ka marré né rang vendi (247.883 vota) me tre (numri i partive politike
pjesétare né koalicion), nga e cila pérfitohet vlera 82.627, qé sipas palés ankimuese duhet té jeté
dhe numri i votave pér secilén parti politike pjesétare né koalicion. Duke gené se kjo shifér éshté
mé e vogél se numri i votave né rang vendi té Partisé Demokratike té Shqipérisé (103.723 vota),
atéheré duhet té konsiderohet kjo e fundit si parti e paré e opozités parlamentare. Pér KAS ky
argument nuk géndron pasi K.Zgjedhor nuk ka parashikuar asnjé formulé té tillé pér pérllogaritjen
e votave pér partité pjesétare né koalicion né rastin kur pér koalicionet pérbri emrit té kandidatit
nuk shénohet cilés parti i pérket kandidati. Né kéto kushte, referuar vendimit nr. 186, daté

03.06.2020 té Kolegjit Administrativ té Gjykatés sé Larté qé ndér té tjera arsyeton se:

“Pavarésisht géndrimeve té vérejtura né jurisprudencén kushtetuese pér pozicionin e njé
“ligivénési pozitiv’, Gjykata Kushtetuese nuk ka pasur pér qéllim zhvendosjen ose
zévendésimin e parlamentit nga ushtrimi i pushtetit té tij si ligibérés (shih vendimet

nr.18/2003; nr.1/2005; nr. 19/2007; nr.12/2010 té Gjykatés Kushtetuese).

45. Né linjén e kétij géndrimi konstant té jurisprudencés kushtetuese, Kolegji vleréson té
nevojshme té theksojé se ometimi mund té shmanget jo vetém nga institucionet ligjbérése
dhe Gjykata Kushtetuese, por edhe nga gjykatat e zakonshme, népérmjet interpretimit té
ligjeve, zbatimit té ligjit me analogji, respektimit té parimeve té pérgjithshme, etj. Konstatimi
i ometimit nga gjykatat e zakonshme, sidomos né aktet nénligjore, kufizohet vetém pér
marrédhénien juridike konkrete té lidhur me ¢éshtjen qé shqyrtohet prej saj. Késhtu, zgjidhja
e ¢éshtjeve konkrete nga gjykatat e sistemit té zakonshém, duke pasur pér orientim zbatimin
e drejtpérdrejté té dispozitave té Kushtetutés (neni 4), té marréveshjeve ndérkombétare té
ratifikuara (neni 122), té jurisprudencés sé GJEDNJ (neni 17) dhe, né veganti, interpretimet
pérfundimtare té kryera nga Gjykata Kushtetuese (neni 132, 145), mund té realizohet, kur
éshté rasti, edhe népérmjet konstatimit té ometimit dhe shmangies sé tij, kur vértetohet se

njé gjé e tillé éshté béré shkak pér cenimin e té drejtave té ligishme.

46. Gjyqgtari nuk mund té shmanget nga roli krijues gjaté interpretimit té ligjit, pasi, né
rrethana té caktuara, e drejta mund té ekzistojé tej normave pozitive qé nxjerr shteti, e
drejté qé e ka burimin e saj né rendin juridik kushtetues si njé térési logjike dhe qé funksionon
si njé korrigjuese e normave té shkruara. Gjykatat kané detyrimin ta gjejné kété té
drejté dhe ta béjné até realitet né c¢éshtjet qé kané pér shqyrtim. Kushtetuta nuk e
kufizon gjyqtarin né zbatimin strikt té vullnetit legjislativ né ¢éshtjen qé i éshté paragqitur.
Funksioni gjyqésor presupozon se nuk ekziston asnjé boshllék né rendin juridik pozitiv,
njé kusht qé mund té jeté i déshirueshém né interes té sigurisé juridike, por qé né
praktiké éshté i paarritshém. Detyra e gjyqtarit nuk kufizohet né interpretimin dhe zbatimin
e vendimeve legjislative. Ai mund té jeté i detyruar té marré njé vendim né pajtim me vlerat
kushtetuese, pra té ndricojé dhe té zbatojé né vendimet e tij ato koncepte té vlerave qé jané
pjesé e pandaré e rendit juridik kushtetues, por gé né tekstet e ligjeve té shkruara nuk jané
shprehur qarté apo né ményré té ploté. Né kryerjen e késaj detyre, gjyqtari duhet té

ruhet nga arbitrariteti. Vendimi i tij duhet té bazohet né njé arsyetim racional. Ai duhet

té béjé té qarté qé ligji i shkruar nuk arrin ta pérmbushé qéllimin e vet pér té ofruar njé
zgjidhje té drejté pér problemin ligjor né shqyrtim. Eshté pikérisht vendimi i gjyqtarit ai gé e
mbush kété hapésiré boshe, duke pérdorur arsyen e shéndoshé dhe konceptet e pérgjithshme
té komunitetit mbi drejtésiné (shih mé gjeré vendimin e Gjykatés Kushtetuese Federale

gjermane (BVerfGE 34, 269)”

KAS nuk mund té zévendésojé rolin e Parlamentit dhe té krijojé norma juridike si ato gé pretendon
pala ankimuese. Nga interpretimi teleologjik dhe historik qé i béhet dispozitave té K.Zgjedhor gé
kané lidhje me té drejtén e partive politike pér té pasur pérfagésuesit e tyre né procesin e
administrimit zgjedhor, duke pérfshiré kétu dhe dispozitat pér subjektet zgjedhore gé organizohen
né formén e koalicioneve (dispozita kéto té ndryshuara mé voné né kohé —viti 2020), béhet e garté
gé pér rastin e koalicioneve, kur pjesétarét né koalicion nuk kané pércaktuar terma té tjeré né
marréveshjen e koalicionit, éshté partia udhéheqése e koalicionit ajo gé pérmbush té drejtat dhe

detyrimet né procesin zgjedhor.

13. Né lidhje me argumentin alternativ gé parashtroi pérfagésuesi i palés ankimuese, até té ményrés sé

grupimit té késhilltaréve té zgjedhur nga listat shumemérore té koalicionit “Bashké Fitojmé” né
késhillat bashkiaké pérkatés, éshté njé argument gé nuk géndron né kuptim té K.Zgjedhor, pasi né
rastin e zgjedhjeve vendore, sé pari K.Zgjedhor renditjen e partive politike nuk e lidh me numrin e
mandateve té fituara né késhillat bashkiaké, por me numrin e votave té fituara né rang kombétar
pér késhillat bashkiaké dhe sé dyti grupet e késhilltaréve, jo domosdoshmérisht pérfagésojné
mandatet e fituara nga njé subjekt zgjedhor pasi grupimi né késhillat bashkiaké kryhet né pérputhje
me orientimin e secilit késhilltar né momente té ndryshme. Pérbérja e grupeve té késhilltaréve
éshté e ndryshme nga listat shumemeérore té njé subjekti zgjedhor pér aq kohé sa késhilltarét mund
té anétarésohen apo largohen nga grupet e késhilltaréve, ndérkohé gé listat shumemeérore jané té
pandryshueshme pér ¢do subjekt zgjedhor nga momenti i depozitimit té tyre né KQZ gjaté periudhés
zgjedhore. Kétu vlen t’i referohemi Rregullores pér Organizmin dhe Funksionimin e Késhillit
Bashkiak Tirané. Né nenin 31 pika 1 té késaj rregulloreje parashikohet se “Késhilltarét mund té
grupohen né pérputhje me orientimin e tyre politik. Késhilltari mund té marré pjesé vetém né njé
grupim politik” ndérkohé qé neni 32 pika 1 e po késaj rregulloreje parashikon se “Kushtet pér
anétarésimin né grup, pér largimin nga grupi, té drejtat dhe detyrat e tyre brenda grupit,

pércaktohen nga veté grupi i késhilltaréve” cka tregon garté se pavarésisht subjektit zgjedhor

14.

népérmijet té cilit jané zgjedhur késhilltarét bashkiaké, né momente té ndryshme mund t’i pérkasin
grupeve té ndryshme té késhilltaréve gé nuk pérputhen domosdoshmérisht me emértimin e
subjektit zgjedhor népérmjet té cilit jané zgjedhur. Pér mé tepér shifra prej 113 mandate gé u pohua
ne seancén e shqyrtimit administrativ nga pérfagésuesi i administratés sé KQZ, nuk éshté njé shifér
e sakté pér ag kohé sa reflekton deklarimet vetém né 53 bashki té vendit. Pér rrjedhojé numri prej
113 mandatesh i deklaruar individualisht nga késhilltarét bashkiaké té zgjedhur nga listat
shumemérore té koalicionit “Bashké Fitojmé”, pérvegse nuk pérputhet me parashikimet e
K.Zgjedhor sa i pérket ményrés sé renditjes sé partive politike pér efekt rezultati né zgjedhjet
vendore (pér té drejtat gé ato pérfitojné né procesin e administrimit zgjedhor), por dhe numerikisht

éshté i pasakté.

Referuar sa mé sipér, asnjé prej argumenteve alternative té parashtruara nga pala ankimuese nuk
géndron né raport me renditjen e partive politike pér zgjedhjet vendore té datés 14 maj 2023.
Ndryshimet kushtetuese dhe ato né K.Zgjedhor té vitit 2020 ndryshuan thelbésisht ményrén e
konkurrimit pér partité politike pjesétare né njé koalicion zgjedhor. Pérpara vitit 2020, pavarésisht
pjesémarrjes né njé koalicion zgjedhor, secila parti politike konkurronte me listat e saj
shumemeérore, ndérkohé pas kétyre ndryshimeve lista shumemérore éshté e pérbashkét dhe njé e
vetme, njésoj si pér parité politike gé konkurrojné pa gené pjesé e njé koalicioni zgjedhor. Pér kété
arsye, pér partité politike gé konkurrojné si pjesé e koalicioneve zgjedhore né zgjedhjet vendore (ku
nuk zbatohet votimi parapélgyes pér kandidatét e listave shumemeérore pér késhillat bashkiaké), i
vetmi interpretim qé mund té béhet né lidhje me té drejtat dhe detyrimet e tyre né procesin e
administrimit zgjedhor, éshté ai qé kéto té drejta dhe detyrime pérmbushen nga partia udhéheqgése
e koalicionit. Disavantazhi gé kéto parti politike kané pér shkak té konkurrimit me njé listé té vetme
shumemérore pérkthehet né avantazh sa i pérket numrit té votave gé ato fitojné duke ju

pérllogaritur si e drejté partisé udhéheqgése té koalicionit.

PER KETO ARSYE:

Mbéshtetur né nenin 21, pikén 1, shkronja “b” té ligjit nr. 10019, daté 29.12.2008, “Kodi Zgjedhor i

Republikés sé Shqipérisé”, i ndryshuar, Komisioni i Ankimimeve dhe Sanksioneve, me shumicé votash

VENDOSI:

1. Rrézimin e kérkesés ankimore nr. 93, daté 20.08.2023 té depozituar nga “Partia Demokratike
e Shqipérise”.

2. Lénien né fuqi té vendimit nr. 722, daté 19.08.2023 té Komisionerit Shtetéror té Zgjedhjeve
“Pér caktimin e partive politike gé do té propozojné anétarét dhe sekretarin e komisionit té
zonés sé administrimit zgjedhor nr. 11, pér zgjedhjet e pjesshme pér kryetar té bashkisé
Kukés, té datés 24 shtator 2023".

Ky vendim hyn né fuqi menjéheré dhe publikohet né fagen zyrtare té Komisionit Qendror té

Zgjedhjeve.

Bazuar né pikén 1, té nenit 145, té Kodit Zgjedhor mund té béhet ankim kundér kétij vendimi né
Kolegjin Zgjedhor Gjygésor prané Gjykatés Administrative té Apelit, brenda 5 ditéve nga shpallja

e tij, sipas pércaktimit té pikés 2 té nenit 152 té Kodit Zgjedhor.

Elvin LAKO - Relator
Elvis CEFA - Anétar
llirjan RUSMALI - Anétar (Kundér)
Koli BELE - Anétar
Ledio BRAHO - Anétar

Mendim pakice

Me vendimin nr. 722, daté 19.08.2023, Komisioneri ka pércaktuar se partia e paré e opozités
parlamentare éshté Partia e Liris€, mbéshtetur né arsyetimin se “né zgjedhjet pér organet e
geverisjes vendore té datés 14 Maj 2023, subjekti zgjedhor, koalicioni “Bashké Fitojmé”, bazuar né
dokumentacionin e kandidimit ka deklaruar “Partiné e Liris€”, si parti udhéhegése té koalicionit”.
Sipas Komisionerit, neni 65 i Kodit Zgjedhor, i kalon partisé udhéheqgése té koalicionit té gjitha té
drejtat dhe detyrimet qé ky ligj pércakton pér subjektet zgjedhore. Pér pasojé edhe votat e fituara

nga koalicioni né zgjedhjet e datés 14 maj 2023 duhet t’i njihen partisé udhéhegése té tij.

Kjo referencé ligjore dhe i gjithé arsyetimi ligjor gé rrjedh prej saj, né vlerésimin tim jané té gabuara

dhe nuk gjejné mbéshtetje né ligj.

Pika 3 e nenit 65 e ka fushén e veprimit té kufizuar. Kjo dispozité zbatohet vetém né zgjedhje dhe
vetém pér aq sa vazhdojné ato, sepse dispozita ka pér objekt sjelljen e koalicionit si subjekt zgjedhor

dhe partiné udhéheqése té tij si pérgjegjése ligjérisht pér sjelljen e koalicionit si subjekt zgjedhor.

Me mbarimin e zgjedhjeve, koalicioni pushon sé ekzistuari, pér pasojé pushojné sé ekzistuari té
drejtat dhe detyrimet e partisé udhéheqgése né raport me koalicionin dhe KQZ-né. Partia udhéheqgése
nuk mbahet mé pérgjegjése nga KQZ-ja p.sh., pér plotésimin e detyrimeve té partive pjesétare té
koalicionit pér raportimin e shpenzimeve té fushatés, nuk i nénshtrohet auditimit pér llogari té
partive pjesétare té koalicionit, nuk detyrohet té kthejé fonde mbrapsht pér llogari té tyre, sikurse

nuk paguan gjobat dhe penalitetet qé KQZ-ja u ngarkon partive pjesétare té koalicionit.

Dispozita e pikés 3 té nenit 65 té Kodit Zgjedhor éshté dispozité qé synon té lehtésojé dhe disiplinojé
komunikimin dhe kérkesén e llogarisé nga KQZ-ja tek partité pjesétare té koalicionit, si dhe té
gartésojé marrédhéniet gé partité pjesétare té koalicionit duhet té vendosin me njera-tjetrén né
funksion té procesit zgjedhor. Asgjé mé shumé se kaq. Né thelb dispozita pércakton, se njé porosi e
dhéné nga KQZ-ja partisé udhé&heqgése té koalicionit, pér efekt té késaj dispozite, konsiderohet se u
éshté dhéné té gjitha partive pjesétare té tij, sikundér njé kérkesé e paragitur nga partia udhéhegése

e koalicionit konsiderohet se ka mbéshtetjen e té gjitha partive pjesétare té tij.

Kjo dispozité “pér komunikimin dhe kérkesén e llogarisé” éshté interpretuar né ményré té pérséritur
nga Komisioneri né kundérshtim me natyrén dhe géllimin e saj, duke i dhéné pozicion té privilegjuar,

jashté ligjit, partive té caktuara udhéheqgése té koalicioneve té caktuara.

Vendimi i Komisionerit nr. 722, daté 19.08.2023 ka pasur né objekt identifimin e partive politike gé
do té propozojné anétarét dhe sekretarin e komisionit té zonés sé administrimit zgjedhor nr. 11, pér
zgjedhjet e pjeséshme pér kryetar té bashkisé Kukés, té datés 24 shtator 2023. Identifikimi i tyre
béhet né bazé té peshés elektorale qé partité parlamentare kané arritur né zgjedhjet pararendése
vendore, “mbi bazén e numrit té votave té fituara né shkallé vendi pér késhillat vendoré” (pika 4 e

nenit 29 té Kodit Zgjedhor).

Pérpara ndryshimeve gé iu béné Kodit Zgjedhor me ligjin nr. 118/2020 pesha elektorale e partive
pjesétare té koalicioneve pércaktohej nga votat gé merrnin kéto parti, sepse formimi i koalicioneve
me listé té pérbéré e lejonte kété mundési. Pas hegjes sé mundésisé ligjore pér té formuar koalicione
me listé té pérbéré dhe pamundésisé pér té identifikuar drejtpérdrejt, népérmjet votés, peshén
specifike té secilés parti pjestare té koalicionit, Kodi Zgjedhor adoptoi njé mekanizém té térthorté
kalkulimi, até té kalkulimit nisur nga numri i mandateve té fituara nga partia pjesétare e koalicionit
(shih nenet 7 dhe 9 té ligjit nr. 118/2020 “Pér disa shtesa dhe ndryshime né ligjin nr. 10019, daté
29.12.2008, “Kodi zgjedhor i Republikés sé Shqipérisé”, i ndryshuar”).

Amendamentet e fundit té Kodit Zgjedhor kané pércaktuar, se kur paragiten listat e kandidatéve té
koalicioneve duhet doemos gé “pérbri emrit té kandidatit (t&€) shénohet cilés parti i pérket kandidati”

(pika 4 e nenit 67 té Kodit Zgjedhor).

Kodi e ka detajuar mé tej edhe formulén e kalkulimit té votave té vlefshme qé i takojné partive
pjesétare té koalicioneve. “Pér partité pjesétare né koalicion, numri i votave té vlefshme takuese
pérllogaritet duke mbledhur mesataren e votave pér mandat pér ¢do kandidat té zgjedhur nga radhét

e tyre” saktésohet né pikén 3 té nenit 88 té tij.

Kodi e ka vendosur rregullin pér kalkulimin e peshés elektorale té partive pjesétare té koalicioneve
né nenin 88 té tij. Ky nen ka pér objekt rishpérndarjen e fondeve publike pér zgjedhjet né bazé té

votave té vlefshme té fituara né to. Por Kodi nuk mund té vendosé dy mekanizma konkurrues matjeje

pér realizimin e té njejtit géllim, kalkulimin e peshés elektorale té njé partie pjesétare né koalicion
(edhe t'i llogarisé apriori partisé udhéheqése té koalicionit edhe votat e aleatéve té tjeré edhe té
zbatojé formulé matematikore pér identifikimin e peshés specifike té secilés parti pjesétare né
koalicion). Pesha elektroale e njé partie politike né njé raund zgjedhjesh éshté unike. Nuk mund té

keté dy rezultate té ndryshme gé té tregojné peshén elektorale té partisé pér té njejtat zgjedhje.

Né vlerésimin tim, KAS-i nuk duhet té kishte asnjé dilemé lidhur me faktin se pesha elektorale e
partisé politike “Partia e Lirisé” duhet té kalkulohet sipas formulés sé pércaktuar nga pika 3 e nenit
88 té Kodit Zgjedhor. Numri prej 247 883 votash té vlefshme duhet té pjesétohet me numrin pre;j
292 mandatesh té fituara nga koalicioni “Bashké Fitojmé”, pér té nxjerré mesataren e votave pér
mandat dhe shifra gé del nga ky pjesétim duhet té shumézohet me numrin e mandateve té

késhilltaréve gé ka fituar Partia e Lirisé.

KAS-it i takonte té analizonte dhe vlerésonte ligjérisht dy fakte té réndésishme juridike, gqé kané

ndodhur né zgjedhjet e datés 14 maj 2023:

1. Neé zgjedhjet e datés 14 maj 2023 koalicioni “Bashké Fitojmé” ka anashkaluar detyrimin e
pércaktuar nga pika 4 e nenit 67 té Kodit pér deklarimin e pérkatésisé partiake té secilit kandidat
té listés shumemeérore dhe administrata zgjedhore ka pranuar regjistrimin e listave té kandatéve
pér késhillat bashkiaké né kundérshtim me pércaktimet e ligjit dhe té nenit 7 té€ udhézimit té
Komisionerit nr. 1, daté 18.01.2023. Pér pasojé éshté e pamundur gé té pércaktohet numri i

mandateve té fituara nga subjekti “Partia e Lirisé”, nisur nga dokumentat e kandidimit.

2. Nézgjedhjet e datés 14 maj 2023, grupimi politik i ashtuquajtur i “Rithemelimit” dhe qé drejtohet
nga z. Sali Berisha, té cilit me vendimin e Komisionerit nr.158, daté 09.03.2023 iu ndalua
pjesémarrja né kéto zgjedhje, mori pjesé de fakto né zgjedhje, si pjesétar i “fshehté” i koalicionit
“Bashké Fitojmé” dhe njé pjesé e konsiderueshme e kandidatéve fitues nga listat e koalicionit i

takojné kétij grupimi politik.

Né vlerésimin tim, fakti i paré juridik, mungesa e té dhénave pér pérkatésiné e kandidatéve né
dokumentat e kandidimit, nuk mund té pranohet si “autorizim” pér moszbatimin e formulés sé pikés

3 té nenit 88 té Kodit Zgjedhor. Ka gené detyré e Komisionerit qé té siguronte né rrugé

administrative, aposteriori, informacionin e munguar nga dokumentacioni zgjedhor, si duke kérkuar
informacionin e sakté nga subjekti “Partia e Lirisé¢”, ashtu dhe duke e plotésuar/konfrontuar até me
té dhénat gé rezultojné nga deklaratat e pérkatésisé gqé kané béré késhilltarét bashkiaké né

procedurén e kushtituimit té késhillave.

Informacioni i grumbulluar mbi té dhénat faktike né momentin e kushtituimit, né ¢do rrethané dhe
né ¢do rast hipotetik éshté identik ose pothuaj identik me informacionin qé do rezultonte nga
dokumentacioni zgjedhor. Pér kété arsye, pérdorimi i t& dhénave té pérftuara nga ky informacion,
né kushtet e mungesés sé té dhénave nga dokumentacioni zgjedhor éshté plotésisht i justifikueshém
ligjérisht. | pajustifikueshém ligjérisht éshté pérdorimi i té& dhénave qé dihet se jané arbitrare dhe qé
devijojné shumé nga realiteti i gjérave, sikurse éshté atribuimi i rezultatit té koalicionit partisé
udhéheqése té tij, kur dihet gé peshén kryesore né até koalicion e ka pasur pjesétari i “fshehté” i tij,

grupimi i ashtuquajtur i “Rithemelimit”, i drejtuar nga z. Sali Berisha.

Fakti i dyté juridik paraget réndési né rastin konkret, sepse duhet vlerésuar drejt dhe duhet ndaré
garté grupimi politik i ashtuquajtur i “Rithemelimit” nga partia politike “Partia e Lirisé”. Grupimi i
ashtuquajtur i “Rithemelimit” ka siguruar, brenda koalicionit, numrin mé té madh té késhilltaréve né
shkallé vendi. Pér shkak té pjesémarrjes sé “fshehté” né zgjedhje dhe té konfliktit ende né vazhdim
pér emrin e partisé€, késhilltarét e kétij grupimi jané deklaruar né késhillat vendoré si pérfagésues té
“Bashké Fitojmé”, té koalicionit, i cili u formua pér géllime elektorale dhe gé nuk ka identitet juridik.
Késhilltarét gé i pérkasin subjektit “Partia e Lirisé” jané deklaruar né késhillat vendore si késhilltaré

té késaj té fundit.

Nga investigimi i kryer prej administratés sé KQZ-sé prané 61 késhillave bashkiake rezulton, se kudo
ku grupimi i ashtuquajtur i “Rithemelimit” dhe Partia e Lirisé kané késhilltaré, kéta jané deklaruar
pérkatésisht késhilltaré té “Bashké Fitojmé” dhe té Partisé sé Lirisé. Né asnjé rast té vetém nuk
rezulton gé késhilltarét e secilit prej kétyre dy formacioneve politike té jené identifikuar me njé emér

tjetér formacioni politik.

Nga investigimi administratés rezulton se Partia e Lirisé ka 113 késhilltaré bashkiaké né 46 késhilla
bashkiake nga 61 gé jané gjithésej. Pérfagésuesi ligjor i Partisé sé Liris€ mungoi né kété seancé

shqgyrtimi. Pér kété arsye, kjo shifér nuk mund té konfrontohet me té dhénat qé disponon veté

subjekti, por ajo éshté e pérafért me shifrén prej 111 késhilltarésh gé pala e interesuar pretendon se

jané deklaruar si té Partisé sé Lirisé.

Mbéshtetur né kété analizé té fakteve ¢moj se mund té béhet kalkulimi ligjérisht korrekt i peshés
elektorale té Partisé sé Lirisé, duke shumézuar shifrén 849 (numri mesatar i votave té vlefshme pér
mandat) me numrin prej 113 mandatesh té fituara né shkallé vendi. Rezultati prej 95 937 votash
pérfagéson peshén reale elektorale té subjektit “Partia e Lirisé”. Kjo shifér éshté mé e ulét se shifra

prej 103 723 votash gé ka fituar subjekti “Partia Demokratike” né zgjedhjet e datés 14 maj 2023.

Né kété céshtje nuk ka vend pér té analizuar té dhénat gé i pérkasin grupimit té ashtuquajtur té
“Rithemelimit”, qé drejtohet nga z. Sali Berisha, pér té nxjerré peshén elektorale té tij dhe pér té
diskutuar nése i takon e drejta pér té propozuar anétarét e KZAZ-s€, pasi ky formacion politik nuk
mund té pérfshihet né Iéndén e vendimit nr. 722, daté 19.08.2023, pér shkak se i mungon statusi i

partisé parlamentare, gé éshté kusht pér t'u marré né konsideraté.

Mbéshtetur né kéto fakte dhe né kété analizé ligjore gjykoj se vendimi i Komisionerit nr. 722, daté

19.08.2023 duhet té ishte ndryshuar nga KAS-i né shkronjén “b” dhe “c” té pikés 1 té tij, si mé poshté:

b) dy anétaré propozohen nga “Partia Demokratike” (PDSH);

C) njé anétar propozohet nga“Partia e Lirisé” (PL).
Pér rrjedhojé duhet té ishte shfugizuar pika 2 dhe ndryshuar pika 3 si mé poshté:

3. Sekretari i KZAZ-sé nr. 11 do té propozohet nga “Partia Demokratike”.

Anetar - llirjan RUSMALI

/' Pér rishqyrtimin e kérkesés ankimore
Data: 07.09.2023 Nr: 181 Y/ nr. 93, daté 20.08.2023 té depozituar nga
Ora: 12:00 K/ partia politike “Partia Demokratike e

Shqipérisé”

20



